
“Kita perlu memastikan
daya tahan sistem kita
terus menjadi sumber
keyakinan,
memanfaatkan tenaga
untuk memperkukuh
daya saing Kkita,
meneroka laluan tenaga
rendah karbon, dan
mempererat hubungan
dengan rakan kongsi
kita... di samping
mengawal kos.”

Menteri Tenaga, Perdagangan dan
Perusahaan (Tenaga dan
Perusahaan), Dr Tan See Leng.

Penguasa Pasaran Tenaga (EMA)
dan Perbadanan JTC memeteraikan
Memorandum Persefahaman (MOU)
dengan Saudi Arabian Oil Company pa-
da 26 Oktober.

Menurut Dr Tan, langkah ini mem-
pertingkatkan daya tahan rantaian be-
kalan minyak mentah Arab Saudi di
Asia Tenggara serta jaminan tenaga Si-
ngapura, terutama dalam keadaan
gangguan bekalan.

Selain itu, EMA memberi kelulusan
bersyarat kepada Sembcorp Utilitiesun-
tuk mengimport sehingga 1.3 gigawatt
(GW) tenaga elektrik boleh diperbaha-
rui dari dan melalui Semenanjung Ma-
laysia ke Singapura, pada 26 Oktober.

Ini juga membuka laluan untuk
mengimport tenaga elektrik dari sumber
lain bermula 2035, termasuk tenaga so-
lar dari Malaysia dan angin di pesisir Vi-
etnam.

Latihan bagi pegawai awam
di syarikat antarabangsa inisiatif
tingkat bakat nuklear S’pura

Pegawai sektor awam dalam pem-
bangunan tenaga Singapura berpelu-
ang meraih pengalaman secara lang-
sung menerusi pendedahan di dalam
syarikat tenaga nuklear terkemuka di
dunia mulai 2027.

Ini merupakan salah satu daripada
empat inisiatif baharu yang diumum-
kan pada 26 Oktober bagi membina
saluran tenaga kerja nuklear yang ku-
kuh.

Dalam satu kenyataan bersama,
Kementerian Tenaga, Perdagangan
dan Perusahaan (METI) dan Pengua-
sa Pasaran Tenaga (EMA) akan me-
lancarkan dua lagi program, masing-
masing bagi sektor swasta dan pemim-
pin tenaga antarabangsa.

Inisiatif keempat ialah pelancaran
program ijazah sarjana bersama da-
lam bidang kejuruteraan nuklear yang
pertama di Singapura, diterajui oleh
Universiti Nasional Singapura (NUS)
dan Universiti Teknologi Nanyang
(NTU).

Inisiatif tersebut juga diperkenal-
kan bagi membantu Singapura dalam
persiapan melalui semakan oleh badan
pemantau atom Pertubuhan Bangsa-
Bangsa Bersatu (PBB) pada 2027.

Semakan tersebut akan membantu
menentukan kesiapsiagaan Singapura
dalam membuat keputusan termak-
lum berhubung pelaksanaan tenaga
nuklear.

Menteri Tenaga, Perdagangan dan
Perusahaan (Tenaga dan Perusahaan),
Dr Tan See Leng, menyentuh pelan-
caran program tersebut dalam ucapan-
nya semasa pembukaan Minggu Tena-

ga Antarabangsa Singapura (Siew)
2026 pada 26 Oktober.

Beliau berkata: “Sekiranya Singa-
pura memutuskan untuk mengguna-
kan tenaga nuklear, pemerintah komi-
ted untuk menegakkan piawaian ter-
tinggi bagi keselamatan nuklear, ka-
walan keselamatan dan perlindungan
selaras dengan kewajipan antarabang-
sa kami.”

Singapura belum memutuskan ten-
tang pengerahan tenaga nuklear, tetapi
telah mengukuhkan keupayaan untuk
mengkaji sumber tenaga itu sejak lebih
sedekad yang lalu.

Sekiranya Singapura tidak menge-
rahkan tenaga nuklear pada masa de-
pan, Dr Tan percaya keupayaan dan
kepakaran yang diasah akan tetap ber-
baloi, terutama sekali kerana minat
terhadap tenaga nuklear di Asia Teng-
gara dan dunia terus berkembang.

Inisiatif yang pertama — dinamakan
Program Pembangunan Tenaga Ma-
nusia Nuklear Singapura (NMDP) —
tertumpu kepada pegawai sektor
awam.

Program tersebut mendedahkan pe-
gawai sektor awam yang terlibat dalam
pembangunan tenaga negara kepada
jawatan di syarikat nuklear terkemuka
di dunia.

Ini merangkumi firma pembinaan
dan perolehan, kejuruteraan, teknolo-
gi nuklear dan selainnya.

Menerusi pendedahan bersama ra-
kan kongsi NMDP, para peserta akan
menimba ilmu dan memperoleh peng-
alaman dalam aspek penilaian tekno-
logi, pembangunan projek, pelesenan,

serta rangka kerja kawal selia, kata
EMA dan METI.

EMA akan menandatangani perse-
tujuan bersama kelompok syarikat ra-
kan kongsi yang pertama di Siew 2026,
yang berlangsung dari 26 hingga 30
Oktober di Pusat Konvensyen dan
Ekspo Marina Bay Sands.

Skim kedua bagi sektor privet dibe-
ri nama Program Pembangunan Tena-
ga Manusia Nuklear (Industri) (NM-
DP-I).

Skim ini akan membiayai para pe-
kerja daripada syarikat berpangkalan
di Singapura yang dipelawa untuk me-
nyertai program latihan serta penem-
patan industri bersama rakan kongsi
antarabangsa yang dipercayai.

Latihan tersebut akan melengkapi
para pekerja dengan keupayaan untuk
menyokong syarikat masing-masing
dalam memajukan strategi membina
keupayaan nuklear, jelas EMA dan
METL

Pemerintah juga akan melancarkan
Program Felow Tenaga Masa Hadap-
an Singapura (SFEF).

Program tersebut akan membawa
masuk pemimpin terkemuka dalam
sektor tenaga untuk memberi nasihat
mengenai strategi tenaga jangka masa
panjang Singapura, termasuk dasar te-
naga dan teknologi karbon rendah se-
perti nuklear.

Felo yang dipilih juga akan menyo-
kong pembangunan pemimpin sektor
tenaga masa depan menerusi pengli-
batan berstruktur bersama pemerin-
tah, pihak industri, akademik dan me-
dia. — LUQMANUL HAKIM ISMAIL

